
LIZTOR BELTZAREN HABIEN SUNTSIKETA
UROLA-KOSTA, 2023KO KANPAINA

Liztorlanak

SARRERA

2023an, liztor beltzaren (ikus | eranskina, Espeziearen biologia) habiak suntsitzeko kanpaina
apiriletik abendura arte iraun du.

Gutxi gora behera, uztaila erdira arte habi primarioak ziren, txikiak, eta kentzeko errazak; handik
aurrerakoak sekundarioak, handiak.

2023ko apirilean, URKOMEk eta Oier Alberdi — Liztorlanak sinatutako hitzarmenean jasotakoa
fin bete dugu.

METODOLOGIA

Kanpainak iraun duen bitartean, Gipuzkoako foru aldundiak gaitutako Sarbide aplikazioan
zabalik egon diren abisu guztiei erantzuna eman diegu.

Kanpainan zehar Urkome landa garapen elkarteari transferitutako abisu guztietaraino hurbildu
gara (272 abisu), eta abisuen % 97ean habia suntsitu dugu (264 abisu).

Abisuen %3an (8 abisu) ez dugu habirik suntsitu, ondorengo arrazoiengatik: ibaiaren gainean
dagoelako; pertigarekin iristeko altuegi dagoelako; instalazio elektriko batean dagoelako; liztor
beltza ez delako; liztor mugimendua ikusi bai, baina habia topatu ez dugulako. Egoera horietan
guztietan, zegokion udaletxea jakinaren gainean jarri dugu, suhiltzaile, basozain, edo zegokionari
abisua pasa ziezaion.
























